
1. Hyrje
Kjo thirrje bëhet nga “SEED Faza e Tretë Kosova–Mbështetje për Zhvillimin e Arsimit dhe Punësimit në Kosovë”, një projekt i mbështetur nga Agjencia Austriake për Zhvillim i zbatuar nga OJQ Syri i Vizionit dhe Volkshilfe Solidarität. Synimi i kësaj thirrje është të kontribuojë në zhvillimin e ndërmarrjeve të reja të themeluara brenda tri viteve të fundit dhe tre muajve të fundit (1 nëntor 2018 deri më 1 shtator 2021) si dhe themelimin e ndërmarrjeve të reja (start-up) të cilat synojnë të përmirësojnë mundësitë e punësimit dhe vetëpunësimit për të rinjtë (15-29 vjeç) dhe gratë. 

Projekti SEED Faza e Tretë Kosova ka nisur në janar të vitit 2020 dhe ai përfshin një varg të gjerë aktivitetesh të cilat do të zbatohen në një periudhë trevjeçare.

  

Thirrja e tanishme përmban dy pjesë. Propozimet në kuadër të kësaj thirrje mund të dorëzohen në dy fushat vijuese:

Pjesa 1: Zhvillimi i mëtejshëm i  ndërmarrjeve të reja të themeluara në Pejë, Gjakovë e Prizren gjatë tri viteve të fundit dhe tre muajve të fundit (1 nëntor 2018 deri më 1 shtator 2021) duke ngritur kapacitetet prodhuese për të rritur punësimin për të rinjtë 15-29 vjeç dhe grave në minimum 50% për së paku 6 muaj.
Pjesa 2: Mbështetja e themelimit të ndërmarrjeve të reja inovative (start-up) të të rinjve 15-29 vjeç dhe grave në Pejë, Gjakovë dhe Prizren për të mbështetur vetëpunësimin e tyre 

Propozimet duhet të jenë në pajtim me strategjitë e zhvillimit të burimeve njerëzore të hartuara nga këshillat lokal për punësim në komunat Pejë, Gjakovë dhe Prizren dhe planin e aksionit për zbatimin e këtyre strategjive. Lidhjet e internetit: 

Prizren: https://syriivizionit.org/repository/docs/20211109155747_HR_Strategy_for_PUBLICATION_Prizren.pdf
Gjakovë: https://syriivizionit.org/repository/docs/20211109155643_HR_Strategy_for_PUBLICATION_Gjakove.pdf 

Pejë: https://syriivizionit.org/repository/docs/20211109155523_HR_Strategy_Peje_for_PUBLICATION.pdf 

Në kuadër të kësaj thirrje do të përkrahen fushat si: Rrobaqepësia, floktaria, artizanalet, zdrukthëtaria, makinat CNC, teknologjia informative – IT, dizajni grafik dhe sektori i turizmit. 
2. Alokimet financiare

Shuma e përgjithshme treguese e cila është vënë në dispozicion nën këtë thirrje për propozime është 30,000.00 euro. Autoriteti Kontraktues mban të drejtën të mos shpërblejë të gjitha fondet e vëna në dispozicion.

Në rast se alokimi i shënuar për njërën nga pjesët e veçanta nuk mund të shfrytëzohet për shkak të cilësisë së pamjaftueshme apo numrit të propozimeve të pranuara, SEED Kosova mban të drejtën t’i ri-alokojë fondet e mbetura tek një pjesë tjetër.

2.1 Shuma e granteve
Vlera totale për grant është rreth. 2500 euro dhe ajo përbëhet nga:
1) 2,250 euro në material/pajisje (makina, aparate, pajisje, materiale shpenzuese, orendi dhe sende të tjera të nevojshme për fillimin dhe zhvillimin e një biznesi individual) dhe

2) ca. 250 EUR për një mobilitet trajnimi (kupon  trajnimi, SiV do të mbulojë të gjitha shpenzimet e pjesëmarrjes së fituesve të granteve në Qendrat përkatëse të Trajnimit Profesional në Pejë, Gjakovë dhe Prizren.)

Pjesëmarrja në trajnim është e detyrueshme për pranuesit e granteve. Trajnimet realizohen në bashkëpunim me Qendrat e Aftësimit Profesional në Pejë, Gjakovë dhe Prizren dhe programi SEED Step III thekson se përfituesit e granteve janë të obliguar të ndjekin një trajnim për ndërmarrësi apo profesione përkatëse në një komunë tjetër nga komuna e tyre. Grantet do të ndahen përpjesëtimisht për secilën komunë. Maksimum 4 grante do të ndahen për komunat - Pejë, Gjakovë dhe Prizren.

SEED Kosova rezervon mundësinë që të mos ndajë të gjitha fondet e vëna në dispozicion në rast se veprimet e propozuara nuk i plotësojnë kriteret e përzgjedhjes.

3. Pranueshmëria

3.1 Pranueshmëria e aplikuesve

Në mënyrë që të jetë i pranueshëm për një grant, aplikuesi duhet të jetë:

· Për PJESËN 1: Një subjekt privat (ndërmarrësit, kompanitë dhe shoqatat) i themeluar ligjërisht në Pejë, Gjakovë e Prizren në mes të 1 nëntorit 2018 dhe 1 shtatorit 2021. 
· Për PJESËN 2: Një individ i cili ka të drejtë të themelojë biznes në Kosovë. Kushti në rast të grantit të dhënë është që të regjistrojë aktivitetin e tij ekonomik më së voni 1 (një) muaj pas datës së dhënies së grantit.
Kushtet tjera:
· Veprimtaria parësore e aplikuesve duhet të jetë në sektorë siç janë: Rrobaqepësia, floktaria, artizanalet, zdrukthëtaria, makinat CNC, teknologjia informative – IT, dizajni grafik, sektori i turizmit dhe/apo sektorë që ndërlidhen.
· • Aplikuesit, subjektet/individët, duhet të jenë nga Peja, Gjakova apo Prizreni dhe ta zbatojnë veprimtarinë në njërën nga 3 komunat. 

· Aplikuesit duhet që drejtpërsëdrejti të janë përgjegjës për përgatitjen dhe menaxhimin e veprimit me partnerët e tyre, duke mos u sjellë si një ndërmjetës.
· Subjektet fitimprurëse janë të pranueshme në kuadër të kësaj thirrje për aplikacione 
· Vetëm aplikuesit të cilët NUK kanë marrë një grant më parë në ndonjë nga programet SEED janë të pranueshëm për këtë Thirrje.
· Aplikuesit mund të dorëzojnë më shumë se një aplikim për pjesë. Aplikuesve nuk mund t'u jepet më shumë se 1 grant për pjesë nën këtë Thirrje për Propozime. (Aplikuesit te cilët kanë veprimtari biznesore të regjistruar nuk mund te aplikojnë për LOT2)
3.2 Pranueshmëria e veprimeve

Kohëzgjatja

Afati kohor për zbatimin e veprimit është në mes të 24 janarit 2022 dhe 31 gushtit 2022, duke përfshirë edhe mobilitetin e trajnimit.

Lloji i veprimit

Propozimet duhet të kontribuojnë në përmirësimin e kapaciteteve të ndërmarrjeve të reja (për PJESËN 1) të themeluara në Pejë, Gjakovë apo Prizren në mes të 1 nëntor 2018 dhe 1 shtator 2021 të cilat ndikojnë drejtpërdrejt në punësimin e të rinjve dhe grave në kompani, si dhe (për PJESËN 2) të kontribuojnë në themelimin e ndërmarrjeve inovative me qëllim të vetëpunësimit në sektorët e cekura në ketë thirrje. Projektet e propozuara duhet t’u kontribuojnë objektivave të njërës nga fushat e intervenimit.

Aktiviteti i propozuar i biznesit nuk duhet të bjerë nën asnjë nga ato në “Listën e Përjashtimit” të parashikuar në Doracakun për Menaxhimin e Ndikimit Mjedisor, Gjinor dhe Social
 të Agjencisë Austriake të Zhvillimit.
Për PJESËN 2 konkretisht:
· Nëse aplikuesit hyjnë në listën e ngushtë, ata marrin përsipër me një deklaratë me shkrim se do të regjistrojnë (nëse nuk e kanë ende) aktivitetin e tyre ekonomik brenda 1 muaji nga data e dhënies së grantit (p.sh., BI – Biznes Individual, subjekt sipërmarrës, etj.).

· Ideja e propozuar e biznesit duhet të zbatohet në territorin e Republikës së Kosovës, në komunën e Pejës, Gjakovës apo Prizrenit.

· Aplikuesit duhet të jenë ose të rinj (persona nën moshën 30 vjeç) ose gra (pavarësisht moshës).

Shpenzimet e pranueshme
· Shpenzimet/blerjet e pranueshme për grantin janë makineritë, aparatet, pajisjet, materialet shpenzuese, orenditë dhe artikuj të tjerë të nevojshëm për fillimin dhe zhvillimin e një biznesi individual.

4. Ruajtja e Standardeve Mjedisore dhe Sociale 
Iniciativat e propozuara sipërmarrëse duhet të marrin parasysh dhe reflektojnë standardet dhe masat mbrojtëse mjedisore dhe sociale në mënyrë që të sigurojnë shmangien e ndikimeve negative të veprimeve të mbështetura. Kriteret dhe masat mbrojtëse përkatëse janë gjithashtu pjesë e formularit të aplikimit dhe përfshihen në rrjetin e vlerësimit. (Në këtë aspekt shih gjithashtu Doracakun për Menaxhimin e Ndikimit Mjedisor, Gjinor dhe Social të Agjencisë Austriake të Zhvillimit, fusnota 1)

Llojet vijuese të veprimit NUK do të janë të pranueshme për financim: 
·  Ngjarjet e karakterit të pastër religjioz apo politik; 

· Veprimet që kanë të bëjnë me sponsorim për seminare, konferenca, kongrese;

· Veprimet që kanë të bëjnë vetëm apo kryesisht me bursat individuale për studime, kërkime apo kurse trajnimi;

· Borxhe dhe obligime;

· Veprimet të cilat ekskluzivisht apo para së gjithash përbëhen nga shpenzimi kapital, siç janë infrastruktura e toka; 

· Veprimet të cilat kanë për qëllim të ngritin fonde apo të promovojnë dukshmërinë e aplikuesit apo partnerit/partnerëve të tij;

· Veprime të cilat drejtpërsëdrejti mbështesin partitë politike. 

5. Kriteret e përzgjedhjes

Vlerësimi i projekteve do të bëhet nga juria e cila do të emërohett për vlerësimin e të gjitha aplikacioneve të dorëzuara. Të gjitha aplikacionet do të vlerësohen sipas hapave dhe kritereve vijuese.

Në rast se kontrollimi i aplikacionit gjen se veprimi i propozuar nuk i plotëson kriteret e pranueshmërisë të deklaruar, atëherë aplikacioni do të refuzohet vetëm mbi këtë bazë. 
5.1 Hapi 1. Kontrollet administrative dhe vlerësimi i idesë së projektit

Gjërat vijuese do të vlerësohen gjatë kontrollit administrativ:
· Nëse është respektuar afati. Përndryshe, aplikacioni do të refuzohet automatikisht.

· Nëse të gjitha kushtet e përshkruara dhe kërkesat e radhitura nën 3.1., 3.2 dhe 4 janë përmbushur. 

· Nëse ndonjëra nga informatat e kërkuara do të mungojë apo do të jetë e pasaktë, aplikacioni mund të refuzohet vetëm mbi këtë bazë dhe aplikacioni nuk do vlerësohet më tej.

5.2 Hapi 2. Vlerësimi i aplikacionit të plotë

Komisioni Vlerësues do të vlerësojë cilësinë e aplikimeve të pranueshme në bazë të kritereve të mëposhtme:

	
	Kriteret
	Përkufizimi
	Vlerësimi maksimal (pikët)

	1.
	Relevanca e veprimit 
	Ky kriter vlerëson rëndësinë e përmbajtjes së idesë së biznesit kundrejt objektivave të thirrjes për propozime dhe nevojave të grupeve të synuara se si do të përfitojë qasja e zgjedhur (zgjerimi i kapaciteteve, krijimi i start-up-eve….) në synimin përfundimtar për rritjen e punësimit/vetëpunësimit?

Kriteri vlerëson gjithashtu se sa qartë dhe strategjikisht janë zgjedhur ata të përfshirë (përfituesit përfundimtarë, grupet e synuara) dhe si janë përcaktuar e adresuar nevojat e tyre.
	30

	2.
	Realizueshmëria dhe Projektimi i veprimit 
	Ky kriter vlerëson se sa koherent është dizajni i përgjithshëm i veprimit? Në veçanti, a pasqyron ai analizën e problemeve të përfshira, a merr parasysh faktorët e jashtëm dhe palët përkatëse të interesit dhe a është veprimi i realizueshëm e konsistent në lidhje me objektivat dhe rezultatet e pritura?

Si ka një ndikim të drejtpërdrejtë veprimi në zhvillimin e kompanisë në mënyrë që të zgjerojë krijimin e vendeve të punës dhe a tregon kompania përkushtim dhe aftësi për të ofruar punësim/vetëpunësim për më gjatë se 6 muaj për të paktën një anëtar nga grupet e synuara të të rinjve dhe grave.
	30

	3.
	Qëndrueshmëria e veprimit
	A ka gjasa që veprimi të ketë një ndikim të prekshëm afatgjatë në grupet e tij të synuara? A janë të qëndrueshme rezultatet e pritura të veprimit të propozuar? Deri në çfarë mase sigurohen burimet e financimit, burimet materiale dhe mbështetja (kontributi i aplikuesit, komunitetit, etj.)?

Qëndrueshmëria e veprimit të propozuar (krijimi/përforcimi i vendeve të gjelbra, përdorimi i pajisjeve me efikasitet energjetik, përdorimi i materialeve miqësore me mjedisin; standardet mjedisore dhe sociale për të siguruar shmangien e ndikimeve negative të aktiviteteve të mbështetura; a ka ndonjë ndikim negativ ose margjinalizimin e personave të cenueshëm gjatë aktivitetit ekonomik etj.)
	20

	4.
	Cilësia e ofertës financiare
	Kriteri vlerëson buxhetin dhe raportin ndërmjet shpenzimeve të vlerësuara të veprimit të propozuar dhe shpenzimeve reale.
	10

	5.
	Përvoja e mëhershme e aplikuesit 
	Kriteri vlerëson ekspertizën e aplikuesit në fushën që lidhet me veprimin për të siguruar cilësinë e mirë të rezultateve. 

 
	10


Aplikacionet do të vlerësohen në një shkallë prej 0 deri në 100 dhe do të radhiten sipas meritës së tyre.. Pragu është vendosur në 70/100 pikë. 

6. Mbikëqyrja dhe mbështetja për përfituesit

SIV do të mbikëqyrë përdorimin e grantit nëpërmjet komunikimit të rregullt me përfituesit e grantit nëpërmjet telefonit dhe postës elektronike, nëpërmjet vizitave periodike në terren për të kontrolluar përdorimin e pajisjeve dhe materialit, si dhe përcjelljen e mobilitetit të trajnimit.

Përfituesit e grantit janë të detyruar t'i sigurojnë stafit të SIV qasje të pakufizuar në pajisjet dhe materialin e dhënë dhe përdorimin e tij si dhe të gjithë informacionin përkatës në lidhje me përdorimin e grantit, statusin e biznesit të tyre (d.m.th., regjistrimin) dhe rezultatet e arritura ekonomike.

Për nevojat e raportimit të projektit, SIV do të dokumentojë shfrytëzimin e grantit duke bërë fotografi dhe video dhe duke bërë intervista me përfituesit e granteve me pëlqimin e tyre paraprak me shkrim.

7. Shfrytëzimi i pajisjeve dhe kërkesat për dukshmëri

Përfituesit e granteve janë të detyruar të shfrytëzojnë pajisjet dhe materialin e dhënë vetëm për qëllimin e biznesit të tyre siç përshkruhet në këtë Thirrje. Ata nuk duhet të shesin ose dhurojnë asnjë nga pajisjet ose materialin e dhënë në periudhën prej 3 vjetësh pas dhënies së grantit.

Në rast se pajisjet dhe materiali i dhënë keqpërdoren ose nuk shfrytëzohen për qëllimet e përmendura, SiV mban të drejtën për ta marrë atë mbrapsht dhe për t’ia dhënë një aplikuesi tjetër.

Pajisjet e dhëna duhet të shënohen sipas kërkesave të dukshmërisë të cilat do të sigurohen nga SiV.

7.2 Pronësia e pajisjeve dhe materialit të dhënë 

Pronar i pajisjeve dhe materialit të dhënë është SiV gjatë programit SEED FAZA III. Pajisjet dhe materiali do t’u dhurohen përfituesve vetëm në dhjetor të vitit 2022.

8. Kontrata
OJQ Syri i Vizionit do të nënshkruajë një kontratë me përfituesin e cila do të përfshijë informata për aktivitetet të cilat do të zbatohen, vlerën e kontratës, modalitetet e pagesës dhe raportimin.

Blerja e pajisjeve do të bëhet drejtpërdrejt nga organizata Syri i Vizionit, ndërsa përfituesi duhet të sigurojë një ofertë me pajiset të cilat janë të cekura në propozimin e tyre. 

9. Publiciteti
Përfituesit duhet të njohin kontributin e fondeve të ADA-s në të gjitha publikimet, afishet, programet, materialet audio-vizuale, praninë online dhe media sociale, ose produkte tjera për të cilat shfrytëzohet financimi. 

Në këtë aspekt, logot e Syri i Vizionit, Volkshilfe Solidarität ajo e Agjencisë Austriake për Zhvillim si dhe vërejtjet për mohim të përgjegjësisë të cilat do të shfrytëzohen do t’u ofrohen aplikuesve të suksesshëm nga ekipi i projektit të Syri i Vizionit.

10. Dorëzimi i propozimeve

Të gjithë aplikuesit e interesuar, mund ti shkarkojnë formën e aplikimit dhe të gjitha dokumentet tjera të nevojshme në: www.syriivizionit.org 
Projekt propozimet duhet të dërgohen në formë elektronike në adresën e e-mailit: office@syriivizionit.org apo/edhe në shërbimin e regjistruar postar tek:

“Syri i Vizionit”

Isa Demaj 14

30000, Pejë, Kosovë

Afati i fundit: Projekt propozimi duhet të arrijë më së voni deri më 24 dhjetor 2021.

Aplikacioni mund të shkruhet në shqip, anglisht apo serbisht. 

Në momentin që afati i fundit për dorëzim të ketë kaluar, nuk do të lejohen kurrfarë modifikimesh të idesë së projektit. Megjithatë, nëse ekziston nevoja për sqarim të aspekteve të caktuara apo për korrigjim të gabimeve të zyrës, komisioni vlerësues mund të kontaktojë aplikuesin për këtë qëllim gjatë procesit të vlerësimit.

Çfarëdo pyetje e cila lidhet me përgatitjen e aplikacionit mund të dërgohet me e-mail deri më 17 dhjetor 2021 në adresën vijuese: office@syriivizionit.org 

Aplikuesit e suksesshëm do të informohen me shkrim se aplikimi i tyre është pranuar më së voni deri më 21 janar 2022.

Brenda 15 ditëve nga njoftimi i dhënies, aplikuesi i përzgjedhur do të nënshkruajë kontratën me SiV.

Shtojca 1

Lista e përjashtimeve
(fragment nga Doracaku për Menaxhimin e Ndikimit Mjedisor, Gjinor dhe Social  të Agjencisë Austriake të Zhvillimit)

Lista e Përjashtime të ADA-s 
 përcakton llojet e programeve dhe projekteve që ADA nuk i zbaton apo financon. Kjo i përket çdo programi ose projekti që përfshin një aktivitet, prodhim, përdorim, shpërndarje, biznes ose tregti që përfshin sa vijon:

1. Punë e detyrueshme
 apo punë e fëmijëve
;

2. Pornografi apo edhe prostitucion;

3. Media raciste, seksiste dhe/apo anti-demokratike;

4. Prodhim, tregti ose shpërndarje e armëve dhe municioneve;

5. Heqja dhe/ose dëmtimi i trashëgimisë kulturore;

6. Dëbimet me forcë dhe/ose zhvendosjet e njerëzve (d.m.th. familjet, ekonomitë familjare, komunitetet);
7. Blerja e tokës në shkallë të gjerë (rrëmbimi i tokës);
8. Prodhimi, përpunimi, aktivitetet dhe materialet e konsideruara të paligjshme sipas ligjit ose rregulloreve të vendit pritës ose konventave dhe marrëveshjeve ndërkombëtare, ose subjekt i ndërprerjeve ose ndalimeve ndërkombëtare për shkak të toksicitetit të tyre të lartë ndaj organizmit të gjallë, qëndrueshmërisë mjedisore, potencialit për bioakumulim ose potencialit për shterimin e shtresës së ozonit, si p.sh.

• Substancat që shkatërrojnë ozonin, PCB-të (Bifenilët e Poliklorur) dhe kimikatet  tjera specifike, të rrezikshme, pesticide që përfshihen në Klasifikimin e rekomanduar të OBSH-së të pesticideves
 sipas klasës së rrezikut Ia (jashtëzakonisht të rrezikshme) ose Ib (shumë të rrezikshme);

• çdo lloj fibrash asbesti;

• të gjitha kimikatet e radhitura në Aneksin A ose B të Konventës së Stokholmit mbi NOQ-të (Ndotësit Organikë të Qëndrueshëm);

• artikuj që përmbajnë plumb (me përjashtim të baterive të makinave dhe ilaçeve bërthamore), kadmium, arsenik (me përjashtim të barnave mjekësore) ose merkur;

• materiale radioaktive (me përjashtim të mjekësisë bërthamore);

9. Tregtia ndërkufitare e mbetjeve dhe produkteve të mbeturinave, përveç rasteve kur është në përputhje me Konventën e Bazelit dhe rregulloret themelore;

10. Dëmtimi i ekosistemeve dhe i biodiversitetit, si p.sh

• shkatërrimi i zonave me vlerë të lartë ruajtjeje;

Shkatërrimi
 i Zonave me Vlerë të Lartë Ruajtje
;

• Kafshët e egra ose produktet e rregulluara sipas Konventës për Tregtinë Ndërkombëtare të Specieve të Rrezikuara ose Faunës dhe Florës së Egër (CITES); ose

• metodat e paqëndrueshme të peshkimit (p.sh., peshkimi me shpërthim dhe peshkimi me rrjeta me lëvizje në mjedisin detar duke përdorur rrjeta mbi 2,5 km në gjatësi). Në këtë kontekst, ADA përmbahet nga çdo mekanizëm kompensues i ekosistemeve ose biodiversitetit.

11. Paraqitja ose promovimi i organizmave të modifikuar gjenetikisht (OMGJ); specie aliene pushtuese si dhe sisteme dhe/ose pajisje në spektrin e biologjisë sintetike

12. Aktivitetet e mjedisit dhe/ose që dëmtojnë klimën, të tilla si programe, projekte dhe partneritete biznesi

• që pritet të prodhojnë ose aktualisht prodhojnë më shumë se 20,000 ton ekuivalentë të CO2 në vit;

• që promovojnë drejtpërdrejt format e energjisë me karbon të lartë (veçanërisht qymyrin ose naftën).
�  Doracaku për Menaxhimin e Ndikimit Mjedisor, Gjinor dhe Social � HYPERLINK "https://www.entwicklung.at/fileadmin/user_upload/Dokumente/Publikationen/Handbuecher/Environmental_and_Social_Impact_Management/EGSIM_Manual_Juni2018.pdf" �https://www.entwicklung.at/fileadmin/user_upload/Dokumente/Publikationen/Handbuecher/Environmental_and_Social_Impact_Management/EGSIM_Manual_Juni2018.pdf�





� Lista e Përjashtimeve të ADA-së bazohet/frymëzohet nga Lista e Harmonizuar e Përjashtimeve EDFI dhe lista e përjashtimit të projekteve të IFC-së. .


� Puna e detyruar i referohet situatave në të cilat personat detyrohen të punojnë përmes përdorimit të dhunës ose frikësimit ose me mjete më delikate si borxhi i akumuluar, mbajtja e letrave të identitetit ose kërcënimet për denoncim ndaj autoriteteve të imigracionit (përkufizimi i ONP-së).


� Personat mund të punësohen vetëm nëse janë të paktën 14 vjeç, siç përcaktohet në Konventat Themelore të të Drejtave të Njeriut të ONP-së (Konventa për moshën minimale C138, neni 2), përveç rasteve kur legjislacioni vendas specifikon frekuentimin e detyrueshëm të shkollës ose moshën minimale për të punuar. Në raste të tilla do të zbatohet mosha më e lartë. (Përkufizimi EDFI)


� Klasifikimi i rekomanduar i OBSH-së për pesticidet http://www.who.int/ipcs/publications/pesticides_hazard/en


� Shkatërrim nënkupton (1) eliminimin ose zvogëlimin e rëndë të integritetit të një zone të shkaktuar nga një ndryshim i madh, afatgjatë në përdorimin e tokës ose ujit ose (2) modifikimi i një habitati në atë mënyrë që aftësia e zonës për të ruajtur rolin e saj është i humbur.


� HCV-të janë vlera biologjike, ekologjike, sociale ose kulturore të cilat konsiderohen jashtëzakonisht të rëndësishme ose kritike, në nivel kombëtar, rajonal ose global (Burimi: Rrjeti i burimeve të vlerave të larta të ruajtjes 


https://www.hcvnetwork.org/about-hcvf/the-six-high-conservation-values)

